
Apakah kegunaan Iqnyde Tablet 

Iqnyde digunakan untuk rawatan mati 

pucuk di kalangan lelaki dewasa, iaitu 

ketidakupayaan untuk mencapai atau 

mengekalkan ereksi zakar yang 

mencukupi untuk prestasi seksual yang 

memuaskan.  

 
Bagaimana Iqnyde Tablet berfungsi  

Sildenafil berfungsi dengan membantu 

mengendurkan saluran darah di zakar 

anda, melancarkan perjalanan darah ke 

zakar apabila anda dirangsang secara 

seksual. Sildenafil hanya akan 

membantu anda mendapatkan ereksi 

sekiranya anda dirangsang secara 

seksual.  

 
Sebelum mengambil Iqnyde Tablet 

-Bila tidak boleh mengambil 

Anda tidak seharusnya mengambil 

Sildenafil sekiranya anda tiada masalah 

disfungsi ereksi.  

 
Kaum wanita tidak seharusnya 

mengambil Sildenafil.  

 
Jangan mengambil Iqnyde Tablet 

sekiranya anda:  

• mengalami alahan kepada Sildenafil 

atau bahan-bahan lain dalam 

kandungan ubat ini 

•  Sekiranya anda mengalami masalah 

jantung atau hati yang teruk.  

• Sekiranya anda baharu sahaja 

mengalami serangan jantung atau 

strok, atau sekiranya anda 

mempunyai tekanan darah rendah.  

• Sekiranya anda mempunyai penyakit 

mata keturunan yang jarang berlaku 

(seperti pigmentosa retinitis iaitu 

penyakit degeneratif mata yang 

menyebabkan penglihatan yang teruk 

dan sering buta) 

•  Sekiranya anda pernah mengalami 

masalah hilang penglihatan 

disebabkan oleh kerosakan pada 

saraf optik akibat dari kekurangan 

bekalan darah yang juga dipanggil 

sebagai optik neuropati iskemik 

anterior bukan arteritis (NAION).  

 

-Sebelum mengambil Iqnyde Tablet 

Beritahu doktor atau ahli farmasi  anda 

sekiranya anda ada  alergi/alah terhadap 

sebarang  ubat, makanan, pengawet atau  

pewarna. Beritahu doktor anda:  

• sekiranya ada kecacatan pada 

bentuk zakar anda atau penyakit 

Peyronie (suatu keadaan yang 

ditandai dengan terbentuknya plak 

atau benjolan keras pada penis). 

•  sekiranya anda menghidapi 

anemia sel sabit (suatu 

keabnormalan sel darah merah), 

leukemia (kanser sel darah), 

multiple myeloma (kanser sumsum 

tulang) 

• sekiranya anda mempunyai 

masalah dengan jantung anda. 

Doktor anda sepatutnya memeriksa 

dengan teliti sama ada jantung anda 

boleh menghadapi tekanan 

tambahan daripada melakukan 

hubungan seksual 

• sekiranya anda baru-baru ini 

menghidapi ulser perut, atau 

masalah pendarahan (seperti 

hemofilia).  

 

-Jika mengambil ubat-ubat lain 

Beritahu doktor atau ahli farmasi 

sekiranya anda sedang mengambil atau 

pernah mengambil ubat-ubat yang lain 

dalam masa yang terdekat ini. Ini 

termasuk ubat yang dibeli tanpa 

preskripsi.  

 
Iqnyde Tablet mungkin mengganggu 

sesetengah ubat, terutamanya ubat-ubat 

yang digunakan untuk merawat masalah 

sakit dada. Dalam keadaan yang 

melibatkan masalah kecemasan 

perubatan, anda harus memberitahu 

sesiapa yang merawat anda bahawa anda 

mengambil Iqnyde Tablet dan bila anda 

mengambilnya.  

 
Jangan mengambil Iqnyde Tablet 

dengan ubat-ubat lain melainkan atas 

arahan doktor anda.  

 
Anda tidak seharusnya berpotensi 

menurunkan tekanan darah ke tahap 

yang membahayakan. Selalulah 

memberitahu doktor atau ahli farmasi 

anda sekiranya anda sedang mengambil 

ubat tersebut yang digunakan bagi 

melegakan serangan jantung (atau sakit 

dada).  

 
Anda tidak harus mengambil Iqnyde 

Tablet jika anda sedang mengambil 

dadah rekreasi yang dipanggil “popper” 

seperti amyl nitrate dan butyl nitrate 

kerana kombinasi ini boleh 

menyebabkan penurunan tekanan darah 

ke tahap yang serius.  

 
Sekiranya anda sedang mengambil 

ubatan yang tergolong dalam kumpulan 

perencat protease, seperti yang 

digunakan dalam rawatan HIV, doktor 

anda mungkin memulakan anda pada 

dos Iqnyde Tablet yang paling rendah 

(25 mg). Akan tetapi kombinasi produk-

produk ini adalah lebih baik untuk 

dijauhi kecuali kegunaannya amat 

diperlukan.  

 

Sesetengah pesakit yang mengambil 

ubat-ubatan dalam kumpulan alpha-

blocker untuk rawatan tekanan darah 

tinggi atau masalah prostat mungkin 

mengalami masalah kepeningan atau 

simptom kepala rasa ringan dan 

melayang sekiranya duduk dan berdiri 

dengan cepat.  

 
Pesakit-pesakit tertentu telah mengalami 

simptom-simptom ini apabila 

mengambil Iqnyde Tablet dengan alpha-

blocker. Ini paling berkemungkinan 

berlaku dalam masa 4 jam selepas 

mengambil Iqnyde Tablet. Bagi 

mengurangkan kemungkinan simptom-

simptom ini daripada berlaku, anda 

harus menggunakan dos harian tetap 

alpha-blocker sebelum memulakan 

Iqnyde Tablet. Doktor anda mungkin 

memulakan anda pada dos Iqnyde Tablet 

25 mg.  

 
Meminum arak/ alkohol akan 

mempengaruhi secara sementara 

keupayaan anda untuk mendapatkan 

ereksi. Bagi mendapatkan kesan yang 

maksima daripada ubat anda, anda 

dinasihatkan untuk tidak meminum arak 

secara berlebihan sebelum mengambil 

Iqnyde Tablet.  

 

Cara pengambilan Iqnyde Tablet 

-Berapa banyak harus diambil 

Sentiasalah mengambil Iqnyde Tablet 

seperti yang doktor anda arahkan. Anda 

harus memeriksa dengan doktor atau ahli 

farmasi jika anda tidak pasti. Dos 

permulaan biasa adalah 50 mg. Anda 

tidak boleh mengambil Iqnyde Tablet 

lebih daripada sekali sehari  

 
-Bila perlu diambil 

Iqnyde Tablet boleh diambil dengan atau 

tanpa makanan. Walaubagaimanapun, 

anda mungkin mendapati bahawa Iqnyde 

Tablet mengambil masa lebih lama 

untuk mula berkesan jika anda 

mengambilnya dengan makanan berat.  

Anda harus mengambil Iqnyde Tablet 

kira-kira satu jam sebelum aktiviti 

seksual.  

Sila telan tablet ini keseluruhannya 

dengan segelas air.  

 
Sekiranya anda beranggapan bahawa 

kesan Iqnyde Tablet adalah terlalu kuat 

atau terlalu lemah, sila berbincang 

dengan doktor atau ahli farmasi anda.  

 
Iqnyde Tablet hanya akan membantu 

anda untuk mendapat ereksi sekiranya 

anda dirangsang secara seksual. Jangka 

masa diambil bagi Iqnyde Tablet untuk 

memberikan kesan berbeza-beza bagi 

setiap orang, tetapi ia biasanya 

mengambil masa di antara setengah jam 

dan satu jam.  

 

-Berapa lama perlu diambil 

Iqnyde Tablet hanya diambil apabila 

perlu sahaja.  

Sekiranya Iqnyde Tablet tidak 

membantu anda untuk mendapat ereksi, 

atau jika ereksi anda tidak berterusan 

secukupnya untuk anda melengkapkan 

hubungan seksual, anda harus 

memberitahu doktor anda.  

 
-Jika terlupa mengambil 

Sekiranya anda terlupa mengambil 

Iqnyde Tablet sebelum aktiviti seksual 

anda, anda harus mengambilnya kirakira 

satu jam sebelum aktiviti seksual bagi 

mendapatkan kesan sepenuhnya ubat ini.  

Anda tidak boleh menggunakan 

Sildenafil lebih daripada sekali sehari.  

Anda tidak boleh mengambil tablet lebih 

daripada yang disarankan doktor.  

 
Jika mengambil berlebihan (terlebih 

dos)  

Hubungi doktor anda atau pergi ke 

hospital yang berdekatan dengan segera. 

Jangan memandu sekiranya anda sudah 

terlebih ambil ubat ini.  

 
Jika anda mengambil Iqnyde Tablet 

lebih daripada yang anda sepatutnya 

ambil: Anda mungkin mengalami 

peningkatan dalam kesan-kesan 

sampingannya dan menerukkan lagi 

keadaannya.  

Dos melebihi 100 mg tidak 

meningkatkan lagi keberkesanan ubat 

ini.  

 
Anda tidak boleh mengambil tablet ini 

lebih daripada yang doktor sarankan. 

Sila hubungi doktor anda jika anda 

mengambil tablet lebih daripada yang 

anda sepatutnya ambil.  

 

Semasa mengambil Iqnyde Tablet 

-Perkara yang perlu dilakukan 

Sekiranya Iqnyde Tablet tidak 

membantu anda untuk mendapat ereksi, 

atau jika ereksi anda tidak berterusan 

secukupnya untuk anda melengkapkan 

hubungan seksual, anda harus 

memberitahu doktor anda.  

Sekiranya anda mengalami pengurangan 

atau kehilangan penglihatan secara 

mendadak, berhentilah mengambil 

Iqnyde Tablet dan hubungilah doktor 

anda segera.  

 
-Perkara yang tidak boleh dilakukan 

Jangan mengambil Iqnyde Tablet untuk 

merawat masalah lain kecuali atas 

arahan ahli farmasi atau doktor anda.  

Jangan beri ubat anda kepada orang lain 

walaupun mereka mengalami masalah 

yang sama seperti anda.  

Jangan mengambil lebih daripada dos 

yang disarankan kecuali atas arahan ahli 

farmasi atau doktor anda.  

 

-Perkara yang perlu diberi perhatian 

Iqnyde Tablet boleh mengganggu 

penglihatan dan boleh menyebabkan 

menyebabkan kepeningan. Anda harus 

peka bagaimana kesan Iqnyde Tablet 

terhadap anda sebelum anda memandu 

atau mengendalikan jentera berat. 

 

Kesan-kesan sampingan 

Beritahulah ahli farmasi atau doktor 

anda sekiranya anda tidak berasa sihat 

semasa mengambil Iqnyde Tablet. Ubat 

ini membantu kebanyakan orang tetapi 

ianya berkemungkinan memberikan 

kesan sampingan pada sesetengah orang. 

Semua ubat-ubatan akan menghasilkan 

kesan sampingan. Kadangkadang kesan 

sampingan ini serius, kadang-kadang 

ianya tidak. Anda mungkin memerlukan 

pemerhatian perubatan sekiranya anda 

mengalami kesan-kesan sampingan 

tersebut.  

 
Jangan bimbang dengan senarai kesan 

sampingan berikut. Anda mungkin tidak 

akan mengalaminya. Bertanyalah 

dengan ahli farmasi atau doktor anda 

sekiranya anda ada sebarang pertanyaan.  

Kesan sampingan yang amat biasa 

berlaku (terjadi pada 1 dalam 10 pesakit) 

adalah sakit kepala.  

Kesan sampingan yang biasa berlaku 

(terjadi pada 1 hingga 10 dalam 100 

pesakit): kemerahan muka, 

ketidakhadaman, hidung tersumbat, 

kepeningan dan perubahan penglihatan 

seperti peningkatan kepekaan kepada 

cahaya, pandangan menjadi kabur atau 

kesukaran membezakan antara warna 

biru dan hijau.  

 

Anda boleh melaporkan sebarang kesan 

sampingan atau kesan advers ubat 

kepada Pusat Pemantauan Kesan Advers 

Ubat Kebangsaan melalui laman web 

npra.moh.gov.my(underline this 

address) [Consumers -> Reporting Side 

Effects to Medicines (ConSERF) or 

Vaccines (AEFI)]. 

 

Cara penyimpanan dan pelupusan 

Iqnyde Tablet 

-Penyimpanan 

Pastikan ubat tidak dapat dicapai dan 

dilihat oleh kanak-kanak. Jangan ambil 

Iqnyde Tablet selepas tarikh tamat 

tempoh seperti yang tercatat pada karton 

dan blister. Tarikh tamat tempoh 

merujuk kepada hari terakhir bulan itu. 

Jangan simpan pada suhu melebihi 30°C. 

Simpan tablet anda dalam bungkusan 

yang asal. Simpan blister di dalam 

karton. Ini dapat melindungi ubat anda 

daripada cahaya dan lembapan.  

 

-Pelupusan 

Ubat tidak harus dilupuskan melalui air 

buangan atau sisa isi rumah. Dapatkan 

maklumat daripada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkahlangkah ini dapat 

membantu melindungi alam sekitar.  

 

Maklumat lanjut 

-Rupa dan warna produk 

Iqnyde Tablet 50mg: 

Tablet bersalut filem, berwarna biru, 

berbentuk berlian permukaan sebelah 

lagi. rata di permukaan sebelah lagi.  

 

Iqnyde Tablet 100mg: 

Tablet bersalut filem, berwarna biru, 

berbentuk berlian dwicembung dengan 

ikon Pharmaniaga pada satu permukaan 

dan rata di permukaan sebelah lagi.  

 

-Bahan-bahan kandungan 

Iqnyde Tablet 50mg: 

Bahan aktif: 

Sildenafil 50mg 

 

Bahan tidak aktif: 

Calcium hydrogen phosphate dihydrate, 

Microcrystalline cellulose, Povidone, 

Croscarmellose sodium, Talc, Colloidal 

silicon dioxide, Magnesium stearate, 

Opadry II Blue. 

 

Iqnyde Tablet 100mg: 

Bahan aktif: 

Sildenafil 50mg 

 

Bahan tidak aktif: 

Calcium hydrogen phosphate dihydrate, 

Microcrystalline cellulose, Povidone, 

Croscarmellose sodium, Talc, Colloidal 

silicon dioxide, Magnesium stearate, 

Opadry II Blue 

 

-Nombor MAL  

Iqnyde Tablet 50mg: 

MAL15045061AZ 

 

Iqnyde Tablet 100mg: 

MAL15045069AZ 

 

Pengilang 

Pharmaniaga Manufacturing Berhad 

(60016-D), 

11A, Jalan P/1, Kawasan Perusahaan 

Bangi, 43650 Bandar Baru Bangi,  

Selangor Darul Ehsan, Malaysia. 

 

Pemegang Pendaftaran Produk 

Pharmaniaga Manufacturing Berhad 

(60016-D), 

11A, Jalan P/1, Kawasan Perusahaan 

Bangi, 43650 Bandar Baru Bangi,  

Selangor Darul Ehsan, Malaysia. 

 

Tarikh kemaskini RiMUP 

9/6/2020 

 

Nombor siri 

NPRA(R2/1)200213/356 

 


